
Nd. 17. Frumvarp til laga
um breyting á lögum nr. 6 9. jan. 1935, um tek juskatt og eignarskatt.

Flm.: Eysteinn Jónsson, Skúli Guðmundsson, Jón Ivarsson,
Steingrimur Steinþórsson, Sveinbjörn Högnason.

1. gr.
Fyrsta  og önnur málsgrein 6. gr. laganna hljóði þannig:
Skattgjald þeirra, sem um ræðir í F gr. og 2. gr. og í a- og c-lið 3. gr., reiknast 

þan n ig :
E f hinn skattskyldi hluti teknanna er undir  1000 kr., greiðist af honum  1%.



Af 1000— 2000 kr. skattsk. tekjum  greiðist 10 kr. af 1000 kr. og 2 % af afg.
— 2000— 3000 — — _ _ 30 — — 2000 — .__ 4 — .—  —

— 3000— 4000 — —  — 70 — — 3000 — __ 6 — —  —

— 4000— 5000 — — —  — 130 — — 4000 — — 7 — —  —

— 5000— 6000 — — —  — 200 — — 5000 — — 8 — —  —

— 6000— 7000 — — —  — 280 — — 6000 — — 10 — —  —

— 7000— 8000 — —  — 380 — — 7000 — — 12 — —  —

— 8000— 9000 — — _ _  — 500 — — 8000 — — 15 — — . —

— . 9000— 10000 — — — 650 — — 9000 — — 18 — —  —

— . 10000—25000 — — —  — 830 — —  10000 — — 21 — ------- -------------

— 25000 og þar y fir  — — 3980 — — 25000 — — 22 — ... ..... -

2. gr.
í stað 6. og síðustu niálsgr. 8. gr. laganna k o m i:
Félög þau og stofnanir, er um ræðir í 3. gr. a., mega draga frá tekjum  sínum o% 

af innborguðu hlutafé eða stofnfé.
Ef nokkuð af ársarði þessara félaga er lagt í varasjóð, þá er þ rið jungur þeirrar 

upphæðar undanþeginn tekjuskatti, og skal hann  kom a til f rád rá t ta r  við ákvörðun 
skattskyldra tekna. Þegar varasjóður félags, sem ekki hefur sjávarútveg sem aðal- 
atvinnurekstur, er orðinn ja fnhár  innborguðu hlutafé eða stofnfé þess, skal þó að- 
eins fjórðungur þeirrar  upphæðar, er það leggur i varasjóð af árs tek jum  sinum,
koma til frád rá t ta r  tek junum  áður en skattur  er lagður á þær.

Arðjöfnunarsjóði, eftirlaunasjóði og aðra sjóði, sem ekki eru beinlinis ætlaðir 
til þess að tryggja rekstur fyrirtækisins sjálfs, má ekki telja sem varasjóð.

Ef nokkurr i  f járhæð lir varasjóði er síðar varið til ú th lu tunar  til h luthafa, 
ráðstafað til einkajiarfa þeirra á beinan eða óbeinan hátt, eða varið til annars en 
þess að mæta hreinum rekstrarha lla  fvrirtækisins, skal telja helming þeirrar  upp- 
hæðar til skattskyldra tekna á því ári. Það telst ráðstöfun á fé varasjóðs samkvæmt 
framansögðu, ef félag, sem nýtur eða notið hefur h lunninda vegna framlags í vara- 
sjóð, ver einhverju af eignum sínum með eftirgreindum hætti:
a. Veitir hluthöfum, stjórnendum  félags eða öðrum lán i peningum eða öðrum verð- 

mætum, sem ekki eru beinlínis viðkomandi rekstr i  félagsins.
b. Veitir hluthöfum, stjórnendum  félagsins eða öðrum nokkur fríðinda, heint eða

óbeint, um fram  arðsú th lu tun  og venjulegar eða eðlilegar launagreiðslur.
c. Ver fé til einhvers annars, sem er óviðkomandi rekstrinum, t. d. kaupa  á eign- 

um, hvers eðlis sem eru, sem ekki geta talizt nauðsvnlegar við rekstur félagsins. 
Undanskilin eru þó opinber verðhréf rikis og bæjarfélaga, þar með talin skulda- 
bréf með ríkisábyrgð, svo og eignir, sem félag hefur orðið að taka við í sambandi 
við reksturinn, án þess um  bein eignakaup sé að ræða.
Nú hefur félag, sem myndað hefur varasjóð, ráðstafað fé á einhvern þann hátt, 

sem greinir í a—c-liðum, og fellur það þá til skattgreiðslu samkv. 9. málsgr. þessarar 
greinar, þó eigi hærri fjárhæð en neinur varasjóði í lok skattársins. Skal þá miða 
við þá lánsfjárupphæð, sem útistandandi er um áram ót af lánum, er veitt voru á árinu, 
að viðbættu meðaltali þeirra  lána, er veitt hafa verið og greidd á skattárinu samkv. 
a-lið, heildarupphæð veittra h lunninda á skattárinu samkv. b-lið og kaupverð eigna 
samkv. c-Iið. Þó ná ákvæði a- og c-liðar ekki til þeirrar  upphæðar, sem íslenzk útgerð- 
arfélög áttu í varasjóði samkvæmt efnahagsreikningi 31. des. 1939, að því leyti, sem 
þau ganga lengra en takm arkan ir  um ráðstafanir á fé varasjóðs, sem giltu samkvæmt 
lögum nr. 6 9. jan. 1935 og lögum nr. 39 12. febrúar 1940.

3. gr.
g-liður 10. gr. laganna hljóði þannig:
Eignarskatt, sem greiddur hefur verið á árinu.



4. gr.
í stað 1. málsgr. og a—c-liða í 12. gr. laganna komi:
F rá  hre inum  tekjum heimilisfastra m anna hér á landi, eins og þær eru 

ákveðnar samkv. 10. gr., skal draga sem hér segir:
F y rir  einstakling ........................................................  kr. 1000.00

— hjón  ....................................................................  — 2000.00
— hvert barn  .......................................................  —■ 1000.00

F rád rá t tu r  veitist fy r ir  þau börn, sem ekki eru fullra  16 ára í b y r ju n  þess 
ahnanaksárs, þegar skattur er á lagður. Hér með teljast s tjúpbörn, k jö rbörn  og fóst- 
urbörn, sem ekki er greitt meðlag með. F y rir  aðra skylduómaga, sem skattgreiðandi 
hefur á fram færi sinu, veitist sami f rád rá t tu r  og fyr ir  börn. Hafi h inn  framfærði 
tekjur, lækkar f rádrá ttu r inn  sem þeim nenm r og fellur burt,  ef tekjuupphæðin nem- 
u r  lögleyfðum ómagafrádraúti eða meiru.

Á m eðan vísitala kauplagsnefndar er 105 eða hærri, miðað við grunntöluna 100 
í jan.—m arz 1939, skal f rád rá t tu r  samkvæmt þessari grein hæ kkaður sem nem ur 
meðalmánaðarvísitölu skattársins. Meðalvísitala þessi skal ja fnan  standa á heilum 
tug, og sé m inna en 5 stigum sleppt, en 5 stig eða meira hækkað í 10.

5. gr.
Upphaf 14. gr. laganna verði þannig:
Af skuldlausri eign skal árlega greiða skatt sem hér segir:
Ef eignin er vfir 10000 krónur, en undir  15000 krónum , greiðist af henni \%c, 

af 15000 til 30000 kr. greiðist 15 kr. af 15000 og 2%0 af afg'.
— 30000 — 40000 — — 45----- --- 30000 — 3 -------------

o. s. frv.
I stað „5000 k ró n u m “ í niðurlagi 14. gr. laganna komi: 10000 krónum.

6. gr.
a- og b-liðir í 30. gr. laganna hljóði þannig: 

a. í kaupstöðum  og kauptúnum , sem eru hreppur fyr ir  sig, skal greiða skattanefnd 
2 %, en annars  staðar á landinu 4 CÍ af þeirri upphæð, sem skatturinn nemur.
Þó skal borgunin ekki fa ra  fram úr 20 k rónum  og ekki vera minni en 14 k rónnr
fyrir  hvern starfsdag nefndarm anns.

1). Y firskattanefndarm enn u tan Reykjavíkur fá 12 k rónur á dag og ferðakostnað. 
Borgun til form anna telst þó innifalin í emhættislaunum þeirra.

7. gr.
Aftan við annan  málslið 45. gr. laganna komi nýr málsliður, svo hljóðandi:
Nú er skattur eigi greiddur fyr ir  næstu áram ót eftir að hann  var á lagður, og skal 

þá greiða 2 % dráttarvexti fyrir  hvern mánuð eða brot ú r  mánuði, sem greiðsla dregst 
frá þeiin áramótum.

8. gr.
Lög þessi öðlast þegar gildi. Ja fn fram t er ú r gildi num in  1.—3. gr. og' a-liður 4. gr. 

i lögum nr. 9 5. maí 1941.

G r e i n a r g e r ð .
Með frumvarpi þessu er lagt til, að sú breyting verði gerð á núgildandi skatta- 

lögum, að við ákvörðun skaltskyldra tekna verði ekki leyft að draga greiddan tekju- 
skatt og ú tsvör frá tekjum, en i þess stað verði settur ný r  skattstigi.

í löggjöf um álagningu beinna skatta má g'reina milli tvenns konar ólíkra að- 
ferða. Ö nnur aðferðin er sú, að skattstiginn er ákveðinn hærri,  en h ins  vegar er 
skattgreiðendum leyft að draga frá tek jum  sínum þá skatta, sem þeir greiða, áður 
en skattur er re iknaður af tekjunum. Með hinni aðferðinni er skattstiginn hafðnr



lægri, en ekki leyft að draga greidda skatta frá  tekjunum . Með öðrum  orðum ; Skatt- 
skyldu tek ju rna r  eru  þá hærri,  en skattstiginn lægri. Skattnrinn re iknaður með 
lægri hundraðstölu en af hæ rri  tekjuupphæð.

Nágrannaþjóðir okkar fvlgja ýmist fyrr  nefndu eða síðar nefndu reglunni. T. d. 
gildir fyrri reglan í Danmörku. Þ a r  eru greiddir skattar dregnir frá tekjunum, áður 
en skattur er reiknaður. En í Noregi er höfð síðar nefnda aðferðin og skattstigarnir 
miðaðir við það.

Hér á landi var síðar nefnda reglan tekin upp, þegar tekjuskattslögin voru upp- 
haflega sett. E n  árið 1923 var þessu brevtt, og síðan hefur sii regla gilt h é r  á landi, 
að skattgreiðendum er levft að draga frá tekjum  sínum útsvör og skatta, sem þeir 
greiddu á skattárinu, áður en ska ttu r er á lagður. Sá hluti af tekjum  manna, sein fer 
til að greiða útsvör og skatta, er því skattfrjáls. Af þeim tekjum, sem þá eru eftir, 
hefur síðan orðið að re ikna skatta eftir þeim m un hæ rri  skatta- og útsvarsstigum.

Þessari reglu, sem nú gildir h é r  á landi, að leyfa frádrátt  á greiddum sköttum 
og hafa gjaldstigana þeim m un hærri,  fvlgir sá galli, að einstaklingar og fvrirtæki, 
sem hafa  ó jafnar eða brevtilegar tek ju r  frá ári til árs, bera hlutfallslega miklu  hærri 
skatta en hinir, sem hafa ja fna r  og stöðugar tekjur. Núgildandi skatt- og útsvars- 
stigar koma þvngst niður, ef svo vill til, að menn hafa háar tek ju r  eitt ár, en lágar 
tek jur bæði árið á undan  og árið eftir. Þá hafa menn aðeins lágar skattgreiðslur til 
þess að draga frá tek jum  hátekjuársins, og skattarnir, sein á eru lagðir vegna 
hátekjuársins, dragast frá lágu tek junum  árið eftir.

Til þess að skýra nánar  það, sem hér hefur verið fram tekið, má taka eftirfar- 
andi dæmi um skattgreiðslur tveggja einstaklinga.

A. hefur 100 þús. kr. í h re inar tek jur eitl ár. Hann hefur engar skattgreiðslur til 
að draga frá  þeim tekjum, og her honuin þá að greiða í tekjuskatt  og stríðs- 
gróðaskatt, eftir núgildandi skattstigum, samtals kr. 37270.00. E ftir  þeim reglum, 
sem nú er farið eftir við álagningn útsvara í Reykjavík, ætti þessi m aður að greiða 
í útsvar kr. 31675.00, eða samtals í skatta og ú tsvar kr. 68945.00.

B. hefur 100 þús. króna tek jur í tvö ár, hvort árið eftir annað. Af tekjum fyrra 
ársins þarf  hann  að greiða jafnmikið og A. í skatta og útsvör, eða samtals kr.
68945.00. Þessa upphæð má hann  siðan draga frá tekjum  síðara ársins, og þarf þá að- 
eins að greiða skatt og útsvar af kr. 31050.00, sem verður samkvæ.mt núgildandi 
álagningarstigum kr. 13839.00. (Tekjuskattur  kr. 6774.00 og útsvar kr. 7065.00). Af 
200 þús. kr. tek jum  samtals hæði árin, þarf því B. að greiða alls í ú tsvar og skatta kr.
82784.00, eða rúmlega 41%, af tek junum  til jafnaðar. En eins og áður er sýnt, þa rf  A. 
að borga uin það bil 69% af jafnháuin  árstekjum  í útsvar og skatta, af því að hann 
hafði þessar háu tek ju r aðeins í eitt ár.

Þessi m ism unur stafar af því, að skattaálögur m anna eru nú háðar því hvoru 
tveggja, hverja r  á rs tek ju r þeirra  eru  og hverja r  þær hafa verið næsta á r  á undan. Sé 
hins vegar horfið  að þeirri aðferð að skattleggja tek jur m anna án  tillits til greiddra 
skatta, eins og lagt er til í þessu fruinvarpi, verða hin álögðu gjöld eingöngu bundin 
við tek ju r skattársins, án nokkurs  sam bands við önnur ár. Þá verður skattgreiðslan 
þannig, að tveir menn með sömu tek ju r  og sömu fjölskylduástæður, hverja r  sem þær 
eru, greiða jafnháan  tekjuskatt, hverja r  sem tek jur þeirra hvors um sig hafa verið 
næsta á r  á undan.

I dæminu hér að fram an þurfti A., sem hafði 100 þús. kr. tek jur í eitt ár, 
að greiða kr. 37270.00 í tekjuskatt  og stríðsgróðaskatt eftir núgildandi lögum. B„ 
sem hafði 100 þús. kr. á rs tek ju r í tvö ár, þurfti að greiða í skatt kr. 37270.00 
+  6774.00, eða samtals kr. 44044.00. E ftir  því frumvarpi, sem hér liggur fyrir, og með 
óbreyttum stríðsgróðaskatti, m undu skattgreiðslur þeirra verða þannig, að A. þyrfti 
að borga samtals kr. 23564.00 í skatt, og B. ætti að greiða sömu upphæð árlega í tvö 
ár af sínum tekjum. Útkoman yrði þá sú, að skattgreiðslur þe irra  yrðu jafnaðar, 
þannig, að A. ætti að borga töluvert lægri skatt heldur en eftir núgildandi skattalög- 
um, en B. hins vegar nokkru meira. En báðir ættu þeir að borga hlutfallslega jafn-



mikið af tek junum  í skatta, vegna þess að árs tek ju r þeirra og fjölskylduástæður 
voru þær sömu.

Tæplega verður um það deilt, að eins og atvinnulifi okkar er háttað, er óeðli- 
legt að búa við skattalöggjöf, sem krefst þyngstra fórna af þeim gjaldþegnum, sem 
hafa áhæ ttusam an atv innurekstur og óvissar eða ó jafnar tek jur frá  ári til árs. Engin 
rök  virðast liggja til þess, að menn með óvissar og ó jafnar tek jur eigi að bera hlut- 
fallslega miklu þyngri skatta en hinir, sem hafa ja fn a r  og stöðugar tekjur.

Ef sú breyting á skattalögunum, sem gert er ráð fy r ir  í frv. þessu, verður sam- 
þykkt, er afnum inn  sá ó jöfnuður í skattgreiðslum, sem leiðir af misjöfnum skatta- 
frádrætti. E ftir  að sú breyting er komin til framkvæmda, þurfa  menn ekki að óttast, 
að skattgreiðslur þeirra  verði ósanngjarnlega háa r  samanborið við skattþungann al- 
mennt, þótt þeim kunni að hlotnast óvenjulegar tek ju r eða tekjuviðbætur einstök 
ár. E ftir  breytinguna m undu álagningarstigarnir sýna h ina  raunverulegu skalt- 
greiðslu manna, en því fer mjög fjarri,  að ha'gt sé að sjá af núverandi skattstigum, 
hver er h in  raunverulega skattabyrði.

Þá skal bent á það, að einmitt nú er þannig ástatt í þjóðfélaginu, að sérstök 
ástæða er til að gera þessa breytingu á skattalögunum. Árið 1940 voru tek ju r  margra 
einstaklinga og félaga mjög háar, sérstaklega hinna stærri atvinnufyrir tækja. Af þvrí 
leiðir það, að skattgreiðslurnar eru iniklar á þessu ári. Verði skattalögunum ekki 
breytt, koma þessar háu  skattgreiðslur til frád rá t ta r  tekjum ársins 1941, áður en 
skattur er á þær lagður, og mundi það valda stórkostlegri rý rn u n  á skattatekjum 
ríkisins árið 1942 og fella undan  skatti m ik inn  hluta af stríðsgróða þessa árs. E r hér 
tekið dæmi, sem sýnir, hver áhrif  sú skattalagabreyting, sem hér eru gerðar tillögur 
um, muni hafa á skattgreiðslur tek juhárra  fyr ir tæ kja  á næsta ári. Tekið er t. d. hluta- 
félag, sem hefur 200 þús. kr. innborgað hlulafé og hafði í h re inar tek jur árið 1940 
kr. 600000.00. Félagið dregur frá tek junum  5% af hlutafénu, kr. 10000.00, en leggur 
eftirstöðvar teknanna, 590 þús. kr„ í varasjóð, og er helm ingur þeirrar  upphæð- 
ar undanþeginn skatti. Skattskyldar tek jn r  félagsins eru því 295 þús. kr., og skatt- 
greiðslur þess árið 1941 sem hér segir:

Tek juskattu r  .........................................................  kr. 112980.00
Stríðsgróðaskattur .................................................  — 59250.00
Útsvar ca _. . _  — 100000.00

Samtals kr. 272230.00

Sé gert ráð fyrir, að þetta félag hafi af tur 600 þús. kr. ágóða árið 1941, áðu r en
skattar og útsvar er greitt, og leggi í varasjóð 315 þús. kr., sem eftir verður af gróð-
anum, þegar búið er að greiða ú tsvar og skatta og 5% af hlutafénu, ætti félagið að 
greiða í skatta árið 1942 eftir núgildandi skattalögum (Skattskyldar tek jur þá kr. 
160250.00);

Tekjuskatt ................................................................ kr. 59080.00
Stríðsgróðaskatt   — 14812.50

Saintals kr. 73892.50

Ef h ins vegar þetta frum varp verður sam þykkt og skattur re iknaður samkvæmt
því árið 1942, m undu  skattskyldar tek ju r  félagsins verða 485 þús. kr. (Tekjur 600 
þús. - h  5 % af hlutafé 10 þús. og V̂  af varasjóðstillagi 105 þús.) og skatturinn, að ó- 
breyttum  stríðsgróðaskatti, verða sem hér segir:

Tek juskattu r  .......................................................... kr. 105180.00
Stríðsgróðaskattur ............................................... — 125750.00

Samtals kr. 230930.00
Þetta eina dæmi ætti að nægja til að sýna það, að sérstök þörf  er á að gera

þá breytingu á skattalögunum, sem frumvarpið  gerir ráð fyrir, til þess að koinið
verði í veg fvrir  óeðlilega mikla rý rnun  á skattatekjum  ríkissjóðs á árinu 1942.



Önnur aðalbreytingin á skattalögunum, sem fólgin er í frumvarpi þessu, snertir 
varasjóðshlunnindi hlutafélaga.

í  núgildandi skattalögum er ákveðið, að hehn ingur a f  árlegu varasjóðstillagi 
hlutafélaga skuli vera skattfrjáls. Hér er lagt til, að sú breyting verði gerð á þessu á- 
kvæði, að þrið jungur af varasjóðstillaginu skuli dreginn frá tek junum  við ákvörðun 
skattskyldra tekna. Þó er lagt til, að nokkur tak inörkun  verði gerð á þessu h já  þeini 
félögum, sem ekki hafa sjávarútveg sem aðala tvinnurekstur, þannig að þegar vara- 
sjóður þeirra er ja fnhár  eða hærri en innborgað hlutafé eða stofnfé, skuli aðeins % 
hluti þeirrar upphæðar, er þau leggja í varasjóð af árs tek jum  sínum, vera undanþeg- 
inn skattgreiðslu. Virðist það eðlilegt, að félög, sem hafa sjávarútveg að aðalatvinnu, 
fái hlutfallslega m eira af varasjóðstillaginu skattfrjá lst  heldur en önnur félög, sem 
hafa áhættuminni rekstur. E r  með þessu viðurkennd meiri þörf  þeirra félaga, sem 
hafa sérstaklega áhættusam an atvinnurekstur, til að safna fé í varasjóði.

Eins og m álum  er nú háttað, virðist vera gerður óeðlilega mikill m u n u r  á skatt- 
greiðslum hlutafélaga og einstaklinga og möguleikum þeirra til f jársöfnunar.  Er 
það að vissu leyti óeðlilegt, að félög með takm arkaðri  ábyrgð, þ. e. þeir, sem leggja 
fram einhverja ákveðna fjárupphæð til a lv innurekstrar,  án  frekari ábyrgðar, ef illa 
fcr, séu verðlaunaðir með því að komast h já  greiðslum á miklum  hluta  tekjuskatts- 
ins, en einstakir atvinnurekendur, sem ábyrgjast skuldbindingar með öllum eignum 
sínum, greiði hins vegar skattinn  að fulli. Að vísu vegur hér nokkuð á móti, að arður 
hlutafélags er talsvert þyngra skattlagður en alm ennar tek ju r  einstaklings, ef arð- 
inum  er úthlutað. Áhrif skattalaganna hafa þó orðið þau, að hlutafélögum hefur 
fjölgað mjög ört í landinu. E r  aukningin ýmist í því fólgin, að stofnuð eru  ný fyrir- 
tæki með hlutafélagasniði, eða eldri fyr ir tæ kum  breytt  ú r  einstaklingsrekstri í hluta- 
félög, en þá breytingu má gera á öllum atvinnurekstr i  með því að fullnægja einföld- 
um formsatriðum. Mjög mörg hlutafé laganna eru eign fá rra  hluthafa, oft eins eða 
tveggja aðalhluthafa, sem jafn fram t eru s tjórnendur og starfsmenn félagsins. E r  á- 
stæða til að ætla, að m argir e instakir a tv innurekendur hafi breytt fy r ir tæ k jum  sín- 
um í hlutafélög m. a. til þess að geta notið þeirra  hlunninda, sem skattalögin hafa 
veitt félögunum í sambandi við varasjóði þeirra.

Með ákvæðum skattalaganna hefur því verið mjög stuðlað að því, að menn bæru 
takm arkaða ábyrgð á atvinnurekstri sinum, og verður eigi sagt, að slík þróun 
sé æskileg.

Næst skal vikið að þeirri breytingu, sem hér er lagt til, að gerð verði á 12. gr. 
laganna. Lagt er til í frumvarpinu, að persónufrádrá ttu r  verði ákveðinn 1000 kr. fyrir  
hvern einstakling, og verði sá sami hvar sem er á landinu. Auk þess verði persónu- 
frádráttu rinn  hæ kkaður sem svarar hækkun fram fæ rslukostnaðar síðan í ársbyrjun  
1939, miðað við vísitölu kauplagsnefndar. Gera má ráð fyrir, að meðalvísitala ársins 
1941 verði sem næst 160, og samkvæmt því yrði persónufrádrá ttu rinn  1600 k rónur 
fyrir  hvern einstakling. E r þetta mikil hæ kkun frá því, sem ákveðið er í núgildandi 
lögum, en í stað þeirrar hæ kkunar  er Iagt til, að fellt verði n iður það ákvæði, sem nú 
er í lögum um „umreikning“ á tekjum einstaklinga eftir vísitölu. Þessi breyting 
imindi gera útreikning á skattinum  miklu einfaldari og auðveldari i framkvæmd.

Til þess að sýna, hver áhrif  þær breytingar, sem hér er lagt til, að gerðar verði á 
skattalögunum, muni hafa á skattgreiðslu einstakra gjaldenda, eru tekin eftirfarandi 
dæmi. E r þá reiknað með, að meðalvísitala skattársins sé 160 og persónufrádráttur  
samkvæmt þvi 1600 krónur.

T ek ju r  án  frá- 
d rá t ta r  á útsvari 

og skatti 
kr .

Skattur  sanikv. 
núg i ldand i  

lögum 
kr.

Skattur  samkv. 
f rum varp inu  

kr.

1. Einhleypur m aður
2. E inhleypur m aður
3. E inhleypur m aður
4. Hjón með 1 barn

2585.00
4235.00
6550.00
6294.00

10.40
35.20

102.40
24.00

9.50
54.00 

196.50
19.00



T ek ju r  án  frá- 
d rá t ta r  á útsvnri  

og skatti 
kr.

Skattur  sanikv. 
núg ildand i 

lögum 
kr.

Skattur  samkv. 
f rum varp inu  

kr.

5. Einhleypur m aður ............... ...................  9000.00 238.40 428.00
6. Hjón með 3 börn  ............... ...................  8394.00 19.20 3.50
7. Einhleypur m aður ............... ...................  110x00.00 429.60 830.00
8. Hjón með 3 börn  ............... ...................  10770.00 70.40 60.00
9. Einhleypur m aður ............... ...................  18450.00 1052.00 2268.50

10. Hjón með 3 börn  ....................................  17340.00 447.20 704.00
11. E inhleypur m aður ............... ...................  26050.00 2262.40 3864.50

Af þessum samanburði sést, að þær breytingar, sem felast í frumvarpinu, sér- 
staklega hæ kkunin  á persónufrádræ ttinum  og niðurfelling hins svonefnda „umreikn- 
ings“ á tekjum  einstaklinga, hefur þau áhrif, að tek juskattu r  einhleypra m anna, sem 
hafa sæmilegar eða góðar tekjur, hæ kkar frá því, sem nú er, en hins vegar verður 
no k k u r  lækkun á skattgreiðslu fjölskyldumanna, an n a rra  en þeirra, sem hafa  háar 
tekjur. E r  þetta áreiðanlega spor í ré tta  átt.

Um 1. g r . : 1 greininni eru ákvæði um  ný jan  skattstiga, sem er m iðaður við það, 
að eigi verði lengur heimilað að draga greiddan tek juskatt  og ú tsvör frá  tekjum, áður 
en skattur  er á lagður. Um áhr if  skattstigans á skattgreiðslur m anna  hafa verið til- 
færð dæmi hér að framan, og gerist eigi þörf að rek ja  það nánar.

Um 2. g r . : Greinin fja llar um skattfrjá ls  varasjóðstillög hlutafélaga. E r lagt til, 
að framvegis verði þ rið jungur þess, sem í varasjóð er lagt, skattfrjáls, og þegar náð 
er vissu marki, aðeins fjórði hluti h já  þeim hlutafélögum, er eigi s tunda ixtgerð. Er 
áðu r  búið að gera grein fyrir  þessum breytingum.

Um 3. g r . : Greinin ákveður, að draga megi eignarskatt  frá tekjum  m anna til 
skatts, eins og verið hefur, en ekki tek juskatt né útsvar. E r  þetta meginbxæyting sii, 
sem frumvarpið gerir ráð fyr ir  frá gildandi skattalögum, og hefur verið gerð grein 
fy r ir  henni í sambandi við hina almennu greinargerð um meginstefnu frumvarpsins.

Þ rá t t  fy i i r  þessa meginbreyting er réttmætt, að e ignarskattur verði dreginn frá 
tek junum  eins og verið hefur, þar sem haun tekur yfirleitt mjög litlum breytingum 
frá ári til árs.

Um 4. g r . : í  þessari grein er ákveðið, hversu mikið skuli draga frá tek jum  m anna 
sem persónufrádrátt,  þegar skattskyldar tek ju r eru fundnar. Hér er ákveðið, að 1000 
kr. skuli draga frá fyr ir  skattgreiðanda sjálfan, 2000 kr. fy r ir  hjón og 1000 kr. fyrir  
hvern skylduómaga. Hér er persónufrádrá ttu r hæ kkaður nokkuð frá því, sem er í 
gildandi lögum, og ja fn fram t fylgir það þýðingai’m ikla ákvæði, að hann  skuli hækka 
frá  þessum 1000 kr. á m ann  sem nem ur nxeðalvísitölu kauplagsnefndar. Þessar breyt- 
ingar á persónufrádrættinum  standa í sambandi við það, að í 8. gr. þessa frum varps 
er lagt til, að ú r  lögum verði felldur „um reikningur“ sá á tekjum manna, sem átti sér 
stað á þessu ári.

Sérstök ástæða er til þess að draga það fram, að hér m un vera í fy rsta  sinn lagt 
til, að persónufrádrá ttu r fyr ir  börn  og aðra skylduómaga sé ja fn h á r  og hann  er 
ákveðinn fyr ir  skattgreiðendur sjálfa. Byggist þetta á þeirri skoðun flutningsmanna, 
að undanfarið  hafi ekki verið gerður nægilegur m u n u r  á skattgreiðslum einhleypra 
m anna og þeirra, sem hafa fjölskyldu fram  að færa, né þeirra, sem hafa litla fjöl-
skyldu, og hinna, sem ala upp mörg börn.

Eins og glöggt kem ur fram  af hinni almennu greinargerð, verða þessi ákvæði 
frum varpsins þannig að skattur fjölskyldumanna, sem ekki eru hátekjum enn, annað- 
hvox-t læ kkar eða stendur í stað samkvæmt frumvarpinu, en skattur  einhleypra m anna 
ineð góðar m iðlungstekjur og þar yfir  eykst hins vegar frá  því, sem nú er.

Um 5. g r . : Samkvæmt gildandi lögum eru skattfr já lsar  fyrstu 5000 k ró n u rn a r
af eign manna. Hér er lagt til, að h inn skattfrjá lsi eignarhluti verði hæ kkaður í 10000 
krónur. Þ yk ir  það réttmætt með tilliti til þeirra breytinga, sem þegar hafa átt sér 
stað í f járm álum  þjóðarinnar.



Um 6. g r . : Lágmarksgreiðsla til skattanefndarm anna er ákveðin 4 kr. á dag. 
Þykir  slíkt ekki lengur neitt nærri sanni, og er þvi hér lagt til, að lágmarksgreiðsla 
verði 12 kr. á dag.

Um 7. g r . : Samkvæmt gildandi lögum er að vísu heimilt, eins og áður er að vikið, 
að draga skatta og útsvör frá  tekjum, áður en skattur  er reiknaður, en þó eigi nema 
skattarnir og ú tsvörin hafi verið greidd.

Þetta ákvæði hefur orðið m önnum  talsverð hvöt til þess að ljúka skattgreiðslum 
ly r ir  hver áramót, þar sem að öðrum kosti hefur dregizt, að m enn gætu notið þeirra 
hlunninda, er af skattfrádræ ttinum  leiddi.

Til þess að m innka eigi þá hvöt h já  m önnum  að Ijúka skattgreiðslum sínum 
fyrir  áram ót er h é r  lagt til í þessari grein, að drá ttarvextir  verði stórlega hækkaðir 
á þeim skatti, sem eigi er greiddur fyr ir  áramót.

Um 8. g r . : Með ákvæðum þessarar greinar er ú r  gildi felldur „um reikningur“ 
sá á tekjum manna, sem lögleiddur var á síðasta Alþingi. Hins vegar er í því sam- 
andi persónufrádráttur hækkaður mjög verulega, eins og áður segir. Verður að at- 
huga þau áhrif, sem af þessari breytingu stafar í sambandi við áhrif in  af öðrum 
ákvæðum frumvarpsins, og vísast í því efni til h innar  almennu greinargerðar hér að 
framan.

Með ákvæðum þessarar greinar eru einnig felldar n iður 1.—3. gr. laga frá síð- 
asta reglulegu Alþingi um breytingar á skattalögunum, þar sem þau ákvæði þessara 
greina, sem ætlazt er til, að gildi áfram, eru tekin  upp í þetta frumvarp.


